
Turais Scoile
Eanáir 2008 & Lúnasa 2011

Tabhair ar aird:  Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Cúlra
DES Imlitir 12/79

‘Is é an cuspóir atá ag turais oideachasúla do scoileanna ná go rachaidh siad chun tairbhe d’fhorbairt intleachtúil, cultúrtha agus sóisialta na ndaltaí a nglacann páirt iontu, agus ba cheart aon ghníomhaíocht, i ndáil le turas, nach bhfuil ag aontú leis an gcuspóir seo a sheachaint’.

DES Imlitir 7/61

3. Má ghlacann níos lú ná aon cheathrú de na daltaí atá ar rolla na scoile páirt sa turas, ní mór an scoil a choinneáil oscailte ar an dáta atá i gceist agus d’fhéadfaí glacadh le rannpháirtíocht sa turas a bheith ina tinreamh scoile faoi réir na gcoinníollacha atá sonraithe in alt 4.

4. Is iad seo a leanas na coinníollacha nár mhór iad a chomhlíonadh sular féidir glacadh le rannpháirtíocht daltaí i dturas oideachasúil a bheith ina tinreamh scoile:-

(a) de ghnáth, go mbeadh daltaí i láthair ag an scoil ar maidin agus go dtaifeadtear a dtinreamh sa Leabhar Rolla. Murar féidir, ar aon chúis, leis na daltaí atá ag glacadh páirte ar an turas a bheith i láthair ag an scoil ar maidin, ba cheart rolla tinrimh ar leith a thógáil dóibh sin agus ba cheart an rolla seo a choinneáil go cúramach le taifid na scoile;

(b) go bhfuil tuismitheoirí na leanaí sásta cead a thabhairt do na leanaí páirt a ghlacadh sa turas;

(c) go mbeidh na daltaí á dtionlacan ag múinteoir amháin nó níos mó a bheidh freagrach astu. Sa chás go gceadaíonn cúinsí na scoile é, ba cheart go mbeadh múinteoir amháin do gach fiche dalta, mar shampla, in éineacht leo;

(d) go mbeadh cead faighte roimh ré ag aon mhúinteoir atá ag freastal ar an turas ón mbainisteoir.

Tuigtear go soiléir nach mbeidh an Roinn freagrach as aon chostas de dhroim turais oideachasúil nó as aon eachtra a d’fhéadfadh tarlú le linn turais. Ar mhaithe leis féin, ba cheart do gach bainisteoir é féin a shásamh go bhfuil clúdach dóthanach árachais aige i gcoinne dliteanais maidir le díobháil do dhaltaí agus do mhúinteoirí le linn dóibh a bheith ag glacadh páirte i dturais oideachasúla.

Turais Scoile ina bhfuil Taisteal Thar Lear i gceist

In imthosca eisceachtúla, agus i ndiaidh cead a bheith faighte roimh ré, d’fhéadfaí scoileanna a éascú chun daltaí a thógáil amach as an tír ar thurais oideachasúla. Ba cheart meabhrú ar na coinníollacha seo a leanas:

(1) Níl sé ceadaithe táillí a ghearradh ar thuismitheoirí/caomhnóirí daltaí atá ag glacadh páirte sa turas. Ba cheart an turas a airgeadú ó chiste lárnach agus ní ceart go gcuirfear bac ar aon leanbh páirt a ghlacadh de bharr srianta airgeadais.

(2) Ba cheart comhaontú an Bhoird Bainistíochta agus tuismitheoirí a fháil. Moltar go bhfaighfí cead scríofa tuismitheoirí/caomhnóirí na ndaltaí atá ag glacadh páirte.

(3) Beidh múinteoirí in éineacht leis na daltaí agus beidh siad freagrach as maoirseacht dóthanach na ndaltaí thar ceann an Bhoird Bainistíochta

(4) Tá sé le tuiscint go soiléir nach mbeidh an Roinn freagrach as aon chostas a bheidh i gceist agus ní bheidh sé faoi dhliteanas sa chás go dtarlaíonn aon eachtra le linn an turais. Ba cheart don Bhord Bainistíochta socruithe roimh ré a dhéanamh chun go mbeidh dóthain árachais ag daltaí agus ag múinteoirí ar an turas.

(5) Ní mór socruithe a dhéanamh do leanacht ar aghaidh na scoile do na daltaí nach bhfuil ag glacadh páirte sa turas.

Lth. 3 Solas Márta 2001
De réir a chéile, tá scoileanna níos mó ar an dtuairim go bhfuil sé riachtanach dóibh polasaí a fhoilsiú faoi thurasanna scoile.  D’fhéadfadh na pointí seo a leanas a bheith san áireamh i bpolasaí dá leithéid:
· Minicíocht, fad agus ceann scríbe turas do ghrúpaí ranga éagsúla
· Cé a dhéanann cinntí maidir le turais scoile/cé a eagraíonn iad?
· Cathain a lorgaítear cead ón mBord Bainistíochta?
· Cathain agus conas a chuirtear na tuismitheoirí ar an eolas?
· Bailiú airgid
· Leibhéal maoirseachta/cé a théann leis na daltaí?
· Cód iompair ar thurais
· Socruithe déanta do dhaltaí a roghnaíonn gan dul ar thuras
· Cuntasacht
Lámhleabhar Bhaill an Bhoird Bhainistíochta CPSMA, 2007
Féadann scoileanna dúnadh ar feadh 1 lá sa scoilbhliain chun dul ar  thuras scoile oideachasúil le réamhchead an Bhoird Bhainistíochta. Ní mór do ar a laghad 25% de mheánchlár tinrimh na scoile dul ar an turas sula ndúntar an scoil. Ní gá an rolla scoile a thógáil an lá sin. Glactar leis an lá sin mar cheann de na 183 lá scoile. Ní mór do mhúinteoirí atá ag dul ar thurais le leanaí a chinntiú go bhfuil árachas oiriúnach ag an mBord Bainistíochta nó ag oibreoir an turais do na daltaí faoina gcúram, i gcoinne aon chaillteanas nó damáiste a d’fhéadfadh a tharlú.
De réir théarmaí Imlitir na Roinne 12/79 ‘Ba chóir go mbeadh sé mar aidhm ag turais oideachasúla scoileanna feabhas a chur ar fhorbairt intleachtúil, chultúrtha agus shóisialta na ndaltaí a nglacann páirt iontu, agus ní mór aon ghníomhaíocht a bhaineann leis an turas nach dtéann leis an aidhm sin a sheachaint'.
Lámhleabhar CMÉ, 2006 (CD)
Bíonn múinteoirí cosanta i leith aon ghníomhaíochta a bhaineann leis an scoil chomh fada agus a bhíonn siad ag feidhmiú le húdarás an Bhoird Bhainistíochta.
Nuair a thógtar daltaí chuig áiteanna a mbaineann spéis phoiblí leo/páirceanna súgartha 7rl. is fearr go mbeadh árachas leordhóthanach ag údaráis na scoile/úinéirí na n-ionad/na ngníomhaíochtaí chun iad a chumhdach i gcoinne aon dliteanais a d’fhéadfadh a bheith i gceist dá dtarlódh timpiste nó gortú. 
Lth. 40 Treoirleabhar maidir le hÁrachas, Sábháilteacht agus Sláinte sa Scoil, Church and General
Bíonn gá leis an leibhéal céanna maoirseachta agus a mbíonn gá léi i ngníomhaíochtaí eile, ar scoil agus lasmuigh den scoil. Ní mór do mhúinteoir a bheith in éineacht leis na tuismitheoirí (agus na daoine eile) a bhíonn ag cabhrú leis an maoirseacht i gcónaí.
Nuair a bhíonn turas scoile á eagrú, faigh foirm shínithe ó na tuismitheoirí nó ó na caomhnóirí i gcónaí a léiríonn go dtugann siad cead don dalta dul ar an turas agus a thugann cead/údarás don mhúinteoir aon nós imeachta leighis nó máinliachta riachtanach a thógaint.
Lámhleabhar Bainistíochta an Oideachais Bhunscoile.  Round Hall.
3:3.14 Iompar le haghaidh gníomhaíochtaí scoile
Seachas as na socruithe ón mbaile go dtí an scoil a luaitear thuas, seans go gcuirfear córas iompair ar fáil ón scoil le haghaidh gníomhaíochtaí scoile (le linn an lá scoile foirmiúil nó lasmuigh dó), mar shampla:
· saoráidí spóirt agus snáimh lasmuigh do shuíomh na scoile;
· turais lae oideachasúla;
· grúpaí ceoil nó grúpaí a dhéanann gníomhaíochtaí eile.
Íocfaidh na daltaí a ghlacann páirt iontu nó an scoil as costas an mhodh taistil  sna cásanna sin. Beidh an scoil freagrach as maoirseacht a dhéanamh ar an modh taistil nuair a bheidh gníomhaíocht scoile fhoirmiúil i gceist.
Baineann Mír 5.1.5 le turais chuig ionaid eachtraíochta amuigh faoin aer agus turais thar lear.
B’fhéidir go mbeidh ar an scoil aghaidh a thabhairt ar na ceisteanna seo a leanas: 
· Cad atá i gceist againn le turais scoile?
· Cén fáth a n-eagraítear turais scoile?
· An bhfuil réamhchead an Bhoird Bhainistíochta ag teastáil le haghaidh gach turais?
· Conas a bhainistítear rannpháirtíocht na dtuismitheoirí – toiliú taistil, páirteach sa turas féin, soiléireacht róil/freagrachta le linn an turais? Ná déan dearmad go mbíonn freagracht tríd is tríd as na daltaí fós ar an múinteoir/ar na múinteoirí mar a bheadh sé ar ghnáthlá scoile. 
· Cé atá freagrach as socruithe a dhéanamh – ionad a roghnú, córas iompair a chur in áirithint, airgead a bhailiú, íocaíocht a dhéanamh...?
· Smaoinigh ar na nithe seo a leanas:
· Minicíocht, fad, aoisghrúpaí agus ceann scríbe cuí
· Nasc le réimsí an churaclaim
· Praghas – an mbeidh na daltaí uile in ann íoc as?
· Leibhéal maoirseachta – baint aige sin leis an ionad, na gníomhaíochtaí...
· Ar chóir an leibhéal maoirseachta a mhéadú thar an leibhéal a bheadh ann agus iad ar scoil m.sh. daltaí sceitimíneacha 7rl.
· An dtéann an turas/gníomhaíocht le téarmaí árachais?
· Cód iompair nuair nach bhfuiltear ar scoil
· Daltaí le riachtanais speisialta a chur san áireamh
· Socruithe dóibh siúd nach bhfuil ag dul ar an turas
· Socruithe maidir le taisteal ón scoil abhaile nuair a thagtar ar ais – bailiú leanaí, moillithe...
· Modhanna um chumarsáid a dhéanamh le tuismitheoirí le linn an turais
· An bhfuil socruithe ann chun déileáil le haon éigeandáil a d’fhéadfadh teacht chun cinn fad agus nach bhfuiltear ar scoil? M.sh. toiliú le leanbh gortaithe a thabhairt chuig an ospidéal... 
